
Për Njoftim të Menjëhershëm: 5 nëntor 2012 

 

GUVERNATORI KUOMO (CUOMO) NJOFTON SE TUNELI I KUINS MIDTAUN (QUEENS MIDTOWN) ESHTE 

HAPUR VETEM PER AUTOBUSAT  

Një korsi në dispozicion për autobusat gjatë orës së pikut  

Tuneli i Kuins Midtaun (Queens Midtown) vazhdon të riparojë dëmtim të gjerë 

 

Guvernatori Endrju M. Kuomo (Andrew M. Cuomo) njoftoi sot se Autoriteti i Transportit Metropolitan 

(MTA) do të hapë një korsi të Tunelit të Kuins Midtaun (Queens Midtown) vetëm për autobusa gjatë 

orës së pikut të martën, ndërsa vazhdon të restaurojë sistemin e transportit të rajonit pas Uraganit 

Sendi (Hurricane Sandy). 

 

Një korsi e pjesës jugore të Tunelit të Kuins Midtaun (Queens Midtown) do të hapet vetëm për autobusa 

që drejtohen për në Manhatan nga 6 e mëngjesit deri në 10 të mëngjesit dhe për autobusa që largohen 

nga Manhatan nga 3 e pasdites deri në 7 të pasdites. Tuneli do të mbyllet ndaj trafikut gjatë gjithë kohës 

tjetër. 

 

Asnjë automjet tjetër nuk do të lejohet të hyjë në tunel gjatë atyre orëve. Kufizimi do të zbatohet nga 

oficerët e Urës së MTA‐së e të Tunelit dhe nga Departamenti i Policisë i Qytetit të Nju Jorkut. 

 

Tuneli i Kuins Midtaun (Queens Midtown) u përmbyt nga rrjedha e stuhisë së Uraganit Sendi (Hurricane 

Sandy). Ai është tharë me pompa, por pësoi dëmtim të konsiderueshëm në sistemin mekanik të tij dhe 

duhet të riparohet. Asnjë afat kohor nuk është përcaktuar për të rihapur tunelin për trafikun e 

përgjithshëm. 

 

Tuneli Hju L. Keri (Hugh L. Carey), i njohur më parë si Tuneli Bruklin Bateri (Brooklyn Battery), gjithashtu 

u përmbyt nga rrjedha e stuhisë. Operacionet e pompimit vazhdojnë në tunel dhe nuk ka asnjë afat 

kohor për rihapjen e tij. 

